OMENEZ

ATSEDENA

Eriotzearen barria beti izaten jaku samifia, baifia
ba-dira samintasun au geitzen edo gitxitzen daben
zertzeladak. Esaterako, gaztearen edo lankide izan
dogunaren edo senidearen eriotzea izateak saminta-
suna geitu egiten dau eta sasoi onean eta eriotza
baketsua bide dala joan jakunaren eriotzeak gugan be
bakea ta itxaropena sortzen dauz.

Bigarren era onetakoa gutzat Elbira Zipitria’ren
eriotzea: Sasoi onean eta baketsua izan zan eriotzea.

BERMEO’KO MANU’RA

Olako albiste itxaropentsuagaz batera, beste
jakingarri batek emon euskun zer-pentsau: Elbira’ren
gorputza Bermeo’ko Marfu’ra ekarriko eben illobirat-
zeko.

Baifla zergaitik Mafiu’ra? Zergaitik itzi eutsen
bere senideai agindu au?

Ba-genkien Elbira andereifioa Mafiu’ko abade
izan zan Garitaonandia’tar Gotzon idazlearen adiski-
de aundia izan zana. Orregaitik nai izan eta azken-
gurari lez itzi ete eban Mafiu’ra illobiratzeko bere gor-
putza ekarteko agindu ori? Orrelan izan ba’litz, oker-
ulertze bat izan zeitekean. Gotzon abade jator eta
euskaldun zintzoaren gorputz illa ez eben Mafiu’n
illobiratu, bere jaioterria zan Bizkai’ko Urduliz’en
baifio.

Orregaitik, bere senideak eldu ziranean, lenengo
itauna auxe egin geuntsoen: Nondik sortu ete jakon
gurari ori andereifio jator, jakitun eta ospetsu oneri.

Erantzun argia ta egokia: Ez. Beste bat zan Zipi-
tria’ren zioa Sollube-gaifiean illobiratzea eskatzeko.

EUSKALERRIKO AMAMA

Bizkaia’n zear IRA’k egin ebazan ibillialdi asko-
ren artean bat, Bizkai’ko amama zarra ikusteko egin
ekan. Gotzon bizi zan etxe beratan bizi zan. Euskale-
rriko Amama esaten eutsoen Mendizabal eta Imatz’-
tar Eskola: 106 urteko andra euskaldun eta jatorra.
Eta 106 urteko andra euskaldun onegaz izan eban
alkar-izketa luze ta gozoak gauza asko gogoratu eut-
sozan Elbira andereifioari gure kondaira jakingarria-

IZAN BEGI

ren zati on bat, gizaldi oso bat bururatu eutson. Orre-
xegaitik artu eban erabagi ori.

TALDE AUNDIA

1982’ko abenduaren 27’an, eguerdi-inguruan,
Sollube-gaifieko Mafiu auzoan giza-talde aundia;
Manu’ko baserritarrak. Bermeo’ko Udal-Batzaren
ordezkoJakintza-Batzordeko udalkide bertaratuak,
Bermeo’ko beste adiskide ta euskal-zale asko, eleizea-
ren aurreko zelaian egozan batuta eta eurakaz batera
Bizkai guztitik etorritako adikideak eta langilleak,
batez be Bilbo’koak.

Eta Gipuzkoa’tik berebilletan etorritako senide,
ikasle ta adiskide edo lankide asko.

Manu’ko eleizatxua bete egin zan.

Altaran, Mafnu’ko txanburu dan Obieta’tar Jose
Antonio Frantzisko’tarra eta bere ondoan Gipuzkoa’-
ko guztien izenean, Gaztaiaga’tar Jesus, bere adiski-
de ta lankide izandako abadea. Aita Obieta’k egin
eban itzaldi labur eta gozoa euskalzaletasunerako
deia eginez. Eta azkenean, labur-labur Gaztafiaga
abadearen berbaldi egokia.

Aundikeri-bako illetea, apala ta otoitz-girokoa
axe anaitasun usaifiez inguratua.

ILLERRIRA

Illetearen eleizako ekifialdia amaitu zanean, eleiz-
petik igaro eta illerrirantza abiatu gifan. Eleizpean
bertan, Gotzon’en omenezko idazkia daukan oroita-
rri gogoangarria irakurri genduan.

Gero maillaka neurki batzuk gora igon ondoren,

illerri apalaren atea aurrez eta ate-buruan idazki

gogoangarri bat.

Eta barruan euskal-illari asko ta politak, benetako
illerri euskalduna agertu jakun. Axe zan IRA’k bere-
tzat aukeratu eban azkeneko egoitza. Antxe egoan
orain amabost urte gure artetik joan zan Bizkai’ko
Amamaren illobia. Eta antxe gertatu eben Elbira’ren-
tzat atseden lekua be. Oraindifio gaifieko illarria ta
idazkia egin barik dagoz. Gallastegi’tar Lander Etxe-

gina dago arduratuta gomutaki au gertatzeko eta
egun gixi barru ipifiiko dauala uste dogu, eta IRA’k
be Amamaren antzeko gomutakia izango dau bere
gorputza illobiratuta dagoan toki aukeratu aretan.

Azken-otoitza eta azken-agurra egifiaz amaitu
zan illetea.

BAKEA TA LANA

Ostean, adiskideak agurtzea eta alkar-izketa
samurrak, dana bake-giro pozgarrian.

Geienen agotik olako esaldiak entzuten gendu-
zan: IRA’k jarraibidea emon dausku bakean eta
alkartuta lan egiteko, batez be Euskerearen eta Eus-
kalerriaren aldezko ekifnaldietan.

ATHLETIC...

Ez zan Elbira gogorkerizko jokabideen lagun, ez
zan euskaldunen arteko naste ta setakerien gogoko.
“Noiz amaituko ete dira gure arteko zatiketak eta
burrukak?” esaten eban.

Eta lan orretan gogotsu ekiteko berbea emon ebe-
nak be izan ziran an egun gogoangarri aretan, batez
be euskal-jakintzaren aldeko lan baketsua egiteko
berbea emon ebenak.

Eta ekinaldi itxaropentsu au amaitu ondoren,
sarritan entzuten dogun “Zoaze Jaunaren bakean”
esaldia gogoan dogula, bakoitxa bere lanera.

Atsedena izan begi bakean, gure lankide ta adiski-
de Elbira Zipitria andereifioak.

OLAZAR’TAR MARTIN’ek.

ATHLETIC...

ZURE TA
EUSKALERRIAREN
OMENEZ

Aupa athletic gazte taldea,
euskalerriko lorea,

zuen barruan daroazue
pelotoirako grifiea;
euskal aristi eder batean
artu zenduen fedea,

zelai orleian agertuteko
zuri - gorri kolorea.

Leoi izena emon dautsue
odolez darozuena,

euskal mendi ta landarik landa
negurtuteko almena;

giza izatez apartekoa

da euskaldunen kemena,

baloia baifio aundiagoa

biotza dau oberena.

Gizontasuna berezkoa dau
euzkotar giza semeak,
zuzentasuna jaiotzatik dau
euskaldunaren etxeak;
langille legez erri autua
zarala difio jendeak.

kirolari lez gure mutillak
izango dira trebeak.

Aurrera mutil adoretsuak,
ur daukazue garaitza,
beti, bezela gizontasunez
Jo zelaian danbar otsa;
geuria da-ta, geuria da-ta,
aurten kirol nagusitza,
esna dedilla txalo otsean
begira dagon jendetza.

Aliron gora, aliron bera...!
poztu dadilla jendia,

urte guztian ardura biziz
egin dozue bidia;
zorioneko jardunaldiak
emon dau gaurko zoria,
garbi, indartsu ta jakituriz
lorturik garaitz nausia.

PAULIN

